MINUTI  

KAMRA TAD-DEPUTATI

KUMITAT PERMANENTI DWAR IL-KONTIJIET PUBBLIĊI  

LAQGĦA NRU. 14

It-Tnejn, 3 ta' Mejju, 1999.

Il-Kumitat Permanenti dwar il-Kontijiet Pubbliċi ltaqa' fil-Palazz, il-Belt Valletta, fis-7.20 p.m. 

L-Onor. Charles Mangion, President (ad hoc) tal-Kumitat, ippreseda.

PREŻENTI

L-Onor. Joe Cilia, l-Onor. John Dalli, l-Onor. Austin Gatt, l-Onor. George Hyzler, l-Onor. George Pullicino u l-Onor. Alfred Sant kienu preżenti.

TALBA

L-Iskrivana qalet it-Talba.

MINUTI

Il-Kumitat qabel li l-Minuti tal-Laqgħa Nru. 13 li saret fit-3 ta' Mejju, 1999, għandhom jiġu emendati kif ġej:

Għandu jitħassar il-kliem ad hoc minn wara l-kliem "Kumitat permanenti dwar il-kontijiet pubbliċi" kull fejn jidhru;

Fl-aħħar paragrafu ta' l-ewwel paġna għandhom jidħlu l-kliem "flimkien ma' rapport qasir li jgħid kemm-il laqgħa kellu l-kumitat u fi x'ħin inżammu"; 

Fl-ewwel paragrafu tat-tieni paġna għandhom jidħlu l-kliem "pero l-Kumitat m'għandu bl-ebda mod jidħol fuq l-agreement li sar bejn il-unions għajr għall-eżami u kif dan jimpinġi fuq il-fisku u l-public policy"; 

Fit-tieni paragrafu tat-tieni paġna għandhom jidħlu l-kliem "u xi persuni oħra li jistgħu jkunu rilevanti għax-xogħol ta' dan il-Kumitat" minflok il-kliem "u xi persuni oħra li huma validi", u il-kelma "leaders" għandha tiġi sostitwita bil-kelma "rappreżentanti" ;

Fir-raba' paragrafu tat-tieni paġna għandhom jidħlu l-kliem "tal-parir tal-valuation" minflok il-kliem "tar-rapport" .

DISKUSSJONI DWAR IL-KONVENJU TAL-BEJGĦ TA' L-ISHMA LI L-GVERN GĦANDU FIL-MID MED BANK LILL-HSBC - KONTINWAZZJONI

Iż-żewġ naħat issottomettew il-lista tagħhom tal-persuni li jixtiequ li jidhru quddiem il-Kumitat.  Il-persuni li ndika l-Kap ta' l-Oppożizzjoni huma:

Il-Membri tan-negotiating team dwar in-negozju mal-HSBC,

Il-Gvernatur tal-Bank Ċentrali,

Iċ-Chairman tal-Malta Financial Services Centre,
Iċ-Chairman tal-Malta Stock Exchange,
Iċ-Chairman tal-Mid Med Bank u d-diretturi tal-bank,

Rappreżentanti tat-tliet trade unions konċernati,

Rappreżentanti tal-HSBC,

Rappreżentanti tad-ditta jew aġenzija responsabbli mill-ivvalutar li sar tal-Mid Med Bank, u

Uffiċjali u persuni oħra li fl-iżvilupp tad-deliberazzjoni tal-Kumitat jirriżulta li jkunu jistgħu jipprovdu informazzjoni siewja lill-Kumitat.

L-Onor. Austin Gatt għan-naħa tal-Gvern issuġġerixxa:

Iċ-Chairman tal-Malta Stock Exchange, u  
Iċ-Chairman tal-Malta Financial Services Centre,

u minn jeddu ta r-raġunijiet għaliex.

Il-Kap ta' l-Oppożizzjoni ta wkoll lista ta' dokumenti li l-Oppożizzjoni tħoss li huma meħtieġa għall-Kumitat fil-ġbir ta' l-informazzjoni.  Id-dokumenti msemmija f'din il-lista huma:  

Il-minuti tal-laqgħat tan-negotiating team;

Il-minuti tal-laqgħat li saru mal-HSBC;

Ir-rapport magħmul minn stockbrokers Maltin dwar l-ivvalutar tal-Mid Med; u

Dokumenti oħra li fl-iżvilupp tal-ħidma tal-Kumitat jirriżulta li jkunu siewja.

Il-Kumitat qabel li l-ewwel kellha ssir introduzzjoni mill-Ministru Dalli, imbagħad isiru l-mistoqsijiet u jekk jinħass il-bżonn u jkun hemm il-qbil jiġu msejħa u prodotti persuni u dokumenti indikati. 

Fid-9.00 p.m. il-Kumitat aġġorna għal nhar it-Tlieta, 4 ta' Mejju 1999, fid-9.30 a.m.  bl-istess aġenda.

